
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑦ 

ᓴᓪᓕᕐᒥ ᑎᕆᒐᓂᐊᖅ ᐅᔾᔨᖅᓱᖅᑕᐅᒋᐊᓕᒃ ᓯᖏᖅᓱᓪᓚᕆᒃᑐᖅ 

(ᐱᖦᖤᙱᓴᓪᓚᕆᒃᑐᖅ) 

ᔮᓄᐊᓕ 19, 2022 

ᓴᓪᓕᕐᒥ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᓪᓕᕐᒥ ᐅᔾᔨᖅᓱᖁᔨᕗᑦ ᑎᕆᒐᓂᐊᓂᒃ ᓯᖏᖅᓱᓪᓚᕆᒃᑐᓂᒃ 

(ᐱᖦᖤᙱᓴᓪᓚᕆᒃᑐᓂᒃ) ᑮᓯᔪᖃᓚᐅᖅᑎᓪᓗᒍ ᒪᕐᕈᖕᓂᒃ ᕿᒻᒥᕐᓂᒃ, ᑕᒪᐃᓐᓂᒃ ᐱᖓᓱᑦ ᓂᖅᔪᑏᑦ 

ᑐᖁᔪᕕᓂᐅᓪᓗᑎᒃ.  

ᐅᓗᕆᐊᓇᕐᓂᖏᓐᓄᑦ ᓯᖏᖅᓱᖅᑐᖅ (ᐱᖦᖤᙱᓴᖅᑐᑦ), ᓄᓇᓕᖕᒥᐅᑦ ᐅᖃᐅᑎᔪᒪᕙᕗᑦ 

ᐅᔾᔨᖅᓱᖁᓪᓗᒋᑦ ᑎᕆᒐᓂᐊᓂᒃ ᖃᓂᑦᑐᒦᑦᑐᓂᒃ.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ ᑕᒪᕐᒥᑲᓴᒡᓗ 

ᑐᖁᕙᒃᖢᑎᒃ.  

ᐃᒃᓯᓐᓇᑰᔪᒥᒃ ᑕᒫᓂᕐᕆᔪᐃᑦ ᕿᒻᒦᑦ ᐃᒻᒪᖄᓕ ᐸᓴᒋᔪᓐᓇᖅᑕᕗᑦ ᐊᐳᖅᑕᐅᔪᕕᓂᐅᔭᕆᐊᒃᓴᖅ 

ᑎᕆᒐᓂᐊᓄᑦ ᓲᖃᐃᒻᒪ ᐱᒋᔭᐅᔪᑦ ᑲᒪᒋᔭᐅᖃᑦᑕᖅᑑᒐᓗᐊᑦ 100%−ᒥᒃ ᕿᒻᒦᑦ 

ᐊᐃᑦᑐᕐᓗᒃᑕᐅᖃᑦᑕᖅᓯᒪᖕᒪᑕ. ᓂᖅᔪᑎᖁᑎᒋᔭᐅᔪᑦ ᐅᔾᔨᖅᓱᖅᑕᐅᔭᕆᐊᓖᑦ 

ᐃᓕᖅᑯᓯᕆᙱᑕᖏᓐᓂᒃ ᐅᕝᕙᓘᓃᑦ ᓄᕚᕿᓕᕐᒪᖔᑕ. 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᑦᑐᒥᒃ 

ᑕᑯᒍᕕᑦ ᓱᖁᑎᒋᔭᕆᐊᖃᙱᑉᐳᖅ ᐅᖃᐅᓯᕆᓗᒍᓗ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒃᑯᑦ 

ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.   

ᑕᑯᒍᕕᑦ ᑎᕆᒐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ ᑎᕆᒐᓂᐊᒧᑦ 

ᐊᒪᖅᑯᒧᓪᓘᓐᓃᑦ, ᐊᕕᒃᑐᖅᓯᒪᔪᓂᑦ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᖃᓗᒡᓗᑎᑦ ᐅᕗᖓ  

867-645-6660 ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ ᐅᕗᖓ 867-222-0058  

ᑐᓴᒐᒃᓴᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

